
Ж А Р Ғ Ы С Ы

Астана қаласы, 2008  жыл

1 БАП. ЖАЛПЫ  ЕРЕЖЕЛЕР


 1. Осы Жарғы Қазақстан Республикасының Азаматтық кодексіне, Қазақстан Республикасының «Акционерлік қоғамдар туралы», «Почта туралы», «Байланыс туралы», «Қазақстан Республикасындағы банк және банк қызметтері туралы» Заңдарына және басқа да Қазақстан Республикасының нормативтік құқықтық актілеріне (әрі қарай – Заңнама) сәйкес жасалынған және ол бұдан былай «Қоғам» деп аталатын, «Қазпочта» акционерлік қоғамының  ұйымдастырылуының және қызмет етуінің құқықтық негізін анықтайды.  


2. Қоғамның толық атауы:


мемлекеттік тілде:          «Қазпочта» акционерлік қоғамы


орыс тілінде:                    Акционерное общество «Казпочта»


ағылшын тілінде:            Joint stock company «Kazpost»


Қоғамның қысқартылған атауы:


мемлекеттік тілде:           «Қазпочта» АҚ


орыс тілінде:                    АО  «Казпочта»


ағылшын тілінде:             JSC  «Kazpost»


3. Атқарушы органның (Басқарманың) орналасқан жері: Қазақстан Республикасы, 010000, Астана қаласы, Сарыарқа ауданы, М. Әуезов  көшесі, 13. 


4. Қоғамның корпоративтік веб-сайты - www.kazpost.kz.

           5. Қоғамның әрекет ету мерзімі шектелмеген.

2 БАП.  ҚОҒАМНЫҢ  ЗАҢДЫҚ  СТАТУСЫ

  6. Қоғам Қазақстан Республикасы Үкіметінің 1999 жылғы 20 желтоқсандағы «Республикалық мемлекеттік почта байланысы кәсіпорнын және оның еншілес мемлекеттік кәсіпорындарын қайта ұйымдастыру туралы» №1940 Қаулысына сәйкес құрылған. 

  7. Қоғам акционерлік қоғам ұйымдастыру-құқықтық нысанда құрылған заңды тұлға және өз қызметін Қазақстан Республикасының заңдарына, осы Жарғыға, Корпоративтік Басқару Кодексінің ережелеріне (әрі қарай - Кодекс)  және Қоғамның ішкі құжаттарына сәйкес жүзеге асырады.   


8. Қоғам акционер (қатысушы) ретінде өз құқықтарын жүзеге асыру мақсаттарында Қазақстан Республикасының заң талаптарына, Қоғамның Жарғысына және ішкі құжаттарына, еншілес және тәуелді ұйымдардың жарғыларына сәйкес еншілес және тәуелді ұйымдармен өзара қарым-қатынас жасауды іске асырады. 


9. Қоғамның қаржы-шаруашылық қызметі мүліктік, экономикалық және қаржылық  дербестік негізде жүзеге асырылады. 


10. Қоғам өз Жалғыз акционерінен оқшауланған өзіне тиесілі мүлікке ие және оның міндеттемелері бойынша жауап бермейді.

  11. Қоғамның дербес балансы, атауы мемлекеттік және орыс тілдерінде көрсетілген мөрлері бар.


12. Қоғамның  банк шоттары бар, өз атынан мүліктік және жеке мүліктік емес құқықтар мен міндеттерді иеленеді және жүзеге асырады, соттарда қуынушы және жауапкер бола алады, сондай-ақ, Заңнамаға қарама-қайшы келмейтін басқа да әрекеттерді жүзеге асырады. 


13. Қоғамның Заңнамамен бекітілген тәртіпте тіркелген тауарлық белгісі және рәмізі, сондай-ақ, мемлекеттік, орыс және ағылшын тілдерінде  және қажет болғанда басқа тілдерде жасалған мөртабандары, фирмалық бланкілері және басқа көзге көрініп байқалатын құралдары болады. 


14. Қоғам мемлекеттік тіркеуден өткен  сәттен бастап заңды тұлға құқығын иеленеді. 


3 БАП.  ҚОҒАМНЫҢ  ҚҰРЫЛТАЙ  ҚҰЖАТТАРЫ


15. Қоғамның құрылтай құжаты болып осы Жарғы табылады. 


16. Барлық мүдделі тұлғалар Заңнамамен белгіленген тәртіп бойынша Қоғамның Жарғысымен танысуға құқылы. 

4 БАП.   ҚОҒАМ  ҚЫЗМЕТІНІҢ  МАҚСАТЫ  МЕН  МӘН-МАҒЫНАСЫ


17. Заңнамаға сәйкес Ұлттық почта операторы ретінде Қоғам қызметінің мақсаттары:

  1) таза табыс алу;

2) почта қызметі аясында қызметтер көрсету;

3) жалпыға қолжетерлік почта байланыс қызметін көрсетуді ұйымдастыру;

4) арнайы байланыс қызметін көрсету;

5) қаржылық әрекет және қаржылық қызметті жүзеге асыру болып табылады. 


18. Қоғам Заңнамамен рұқсат етілген тәртіпте және Қазақстан Республикасының нормативтік құқықтық актілерімен белгіленген шартпен басқа да қызмет түрлерін жүзеге асыруға хақылы. 

5 БАП.   ҚОҒАМНЫҢ  ҚҰРЫЛТАЙШЫСЫ  ЖӘНЕ ЖАЛҒЫЗ АКЦИОНЕРІ 


 19. Қоғамның құрылтайшысы болып Қазақстан Республикасының Үкіметі табылады. 


 20. «Самұрық–Қазына» ұлттық әл-ауқат қоры» акционерлік қоғамы Қоғамның Жалғыз акционері болып табылады.  

6 БАП.  ҚОҒАМ ҚЫЗМЕТІНІҢ ТҮРЛЕРІ


  21.  Қоғам мынадай қызмет түрлерін жүзеге асырадыы:

              1) почта байланысы саласында уәкілетті органмен бекітілген түрлері мен көлеміне сәйкес мемлекеттік почта төлемдерінің белгілерін шығаруды ұйымдастырады;

              2) хаттардың (жай, тапсырысты, құндылығы жарияланған), почта карточкаларының (жай, тапсырысты), бандерольдердің, сәлемдемелердің (қарапайым, құндылығы жарияланған, соның ішінде ірі габариттілер), ұсақ пакеттер мен почта контейнерлерінің  қабылдануын, өңделуін және табыс етілуін қамтамасыз етеді; 

              3) почталық ақша аударымдарды жүзеге асырады;

              4) жеделдетілген және курьерлік почта қызметін көрсетеді;

              5) жасалынатын келісім-шарттар негізінде мерзімдік баспа басылымдарының жазылым және бөлшек сауда арқылы таралуын, тасымалдануын және жеткізілуін ұйымдастырады;

              6)  өз меншігіндегі немесе жалға алынған авиа, теміржол, автомобиль, ат арба, теңіз және өзен көліктерін пайдалану арқылы почта және арнайы байланыс жөнелтімдерін тасуды ұйымдастырады;

             7) жасалынған келісім-шарттар негізінде үйге жеткізіп берумен қоса Зейне тақы, жәрдемақы, стипендия, еңбекақы төлеу жөніндегі қызметті жүзеге асырады;

             8) Дүниежүзілік почта конвенциясында және оның Атқарушы регламентінде, Дүниежүзілік Почта Одағының басқа да актілерінде, арнайы байланыс жөнелтімдерін алмасу туралы үкіметаралық келісімдерде  қарастырылған міндеттемелерге сәйкес халықаралық почта жөнелтімдерінің қабылдануын, өңделуін, жіберілуін, жеткізілуін және (немесе) табыс етілуін қамтамасыз етеді; 


             9) почта және арнайы байланыс, филателия салаларында пайдалану мен коммерциялық қызмет мәселелері жөнінде шетел почта операторларымен және почта әкімшіліктерімен, Дүниежүзілік Почта Одағымен, Аймақтық почта одақтарымен ынтымақтастық жасайды және хат алмасуды жүргізеді;

            10)  арнайы байланыс жөнелтімдерін қабылдауды, өңдеуді, сақтауды тасымалдау мен жеткізуді және (немесе) табыстауды қамтамасыз етеді; 

 11) азаматтардың өмірі мен денсаулығын сақтау, тасымалдау кезіндегісімен қоса меншік иелерінің мүліктерін қорғау сияқты қорғау іс-әрекеттерін жүзеге асырады;

            12) ұлттық және халықаралық почта және арнайы байланыс қызметтері нарығындағы почта жөнелтімдерін жіберудің бірыңғай технологиялық жүйесінің қызмет етуін қамтамасыз етеді және Қоғам көрсететін почта және арнайы байланыс қызметін пайдалану көрсеткіштері мен сапасы үшін жауапкершілік тартады;

            13) транзит еркіндігін және почта кеңістігінің біртұтастығын қамтамасыз ету арқылы Қоғамның почта және арнайы байланыс торабын халықаралық почта жөнелтілімдерін қабылдау, жіберу және табыс ету үшін ұсынады;

            14) Дүниежүзілік Почта Одағының Актілерінде қарастырылған халықаралық почта жөнелтімдерімен алмасу үшін шетелдік почта операторларымен өзара есеп айырысуларды жүргізу; 

            15) Заңнамаға сәйкес қаржылық қызметті жүзеге асырады және қаржы қызметтерін көрсетеді;

            16) бюджетке коммуналдық төлемдер мен салықтарды және басқа да міндетті төлемдерді  қабылдауды ұйымдастырады;

            17) почта тораптары арқылы халық тұтынатын тауарларды сатады;

            18) Заңнамаға сәйкес бағалы қағаздардың шығаруын жүзеге асырады;

            19) несиелер, қарыз облигациялар алады;

            20) Заңнамаға сәйкес вексельдер мен облигациялар шығарады;

            21) Заңнамада белгіленген жағдайларда кепілдіктер және басқа да  қаржылық міндеттемелер қабылдайды және береді; 

            22) сыртқы экономикалық қызметті жүзеге асырады;

           23) төлем карточкаларын шығаруды ұйымдастырады;

           24) Заңнамаға сәйкес банктік қарыз беру операцияларын жүзеге асырады.

22. Қоғам бағалы қағаздар рыногында мынадай кәсіби қызмет түрлерін жүзеге асырады:

            1) брокерлік-дилерлік;

             2) трансфер-агенттік.

 23. Қоғам Заңнамамен тыйым салынбайтын басқа да қызмет түрлерін жүзеге асыруға құқылы.


Егер жоғарыда аталғандармен қоса қандай да бір іс-әрекетті жүзеге асыру үшін құзырлы органның арнайы рұқсаты (лицензия, сертификат) немесе халықаралық органдардың тіркеуі және\немесе рұқсаты қажет болса, онда Қоғам қызметтің мұндай түрін Заңнамамен белгіленген тәртіп бойынша тиісті рұқсат (лицензия, сертификат) алғаннан кейін және соған сәйкес жүзеге асырады.

7 БАП.   ҚОҒАМНЫҢ ҚҰҚЫҒЫ МЕН МІНДЕТТЕРІ  

          24. Қоғам Заңнамамен қарастырылған барлық құқықтарға ие және барлық міндеттемелерді тартады.   

          25. Жалғыз акционер Қоғам міндеттемелері бойынша жауап бермейді және Заңнамамен қарастырылған жағдайлардан басқа, өзіне тиесілі акция құнының шегінде Қоғам қызметіне байланысты шығындар қауіп-қатерін тартады.   

26. Қоғам Қазақстан Республикасында және шетелдерде филиалдар мен өкілдіктер ашуға құқылы, оларға өзінің меншікті мүліктерінің есебінен  негізгі және 

айналым қаражаттарын үлесіне береді және олардың қызмет тәртібін анықтайды. Филиалдың немесе өкілдіктердің мүліктері Қоғам балансындағы есебінде болады.

         27. Филиалдар немесе өкілдіктер қызметінің басшылығын Қоғамның Басқарма Төрағасы тағайындаған тұлғалары жүзеге асырады. Филиалдар мен өкілдіктердің басшылары Қоғам Басқармасының Төрағасы берген сенімхат негізінде әрекет жасайды.

        28. Қоғам күзету құжаттарын, технологияның, «ноу-хау» және басқа ақпараттарды иелену және пайдалану құқықтарын алуы және ұсынуы мүмкін.  

       29. Қоғам шығару, орналастыру, айналысы және өшіру талаптары мен тәртібі Заңнамамен қарастырылған, бағалы қағаздарды шығара алады. 

      30. Қоғам Заңнамаға сәйкес қазақстандық және шетелдік заңды және жеке тұлғалардан теңгемен әрі шетел валютасымен қарыз алуға және несиені пайдалануға құқылы. 

      31. Қоғам ішкі нормативтік-техникалық құжаттамаларды әзірлейді және бекітеді. 

      32. Қоғам Жарғымен белгіленген тәртіпте Жалғыз акционердің негізгі құқықтарын жүзеге асыруын қамтамасыз етеді, соның ішінде:  

1) акциямен иелік ету және пайдалану құқығын;   

2) Қоғамға өзінің қызметіне қатысты жазбаша сұрау салулармен өтініш білдіру және Жарғымен белгіленген мерзімдерде дәлелді жауаптарды алу құқығын;  

3) Қоғамды басқаруға және Директорлар кеңесін сайлауға қатысу құқығын; 

4) Қоғам табысының (дивиденттерінің) үлесін алу құқығын;  

5) Қоғам таратылған кезде Қоғамның активтеріндегі үлесін алу құқығын.  

       33. Қоғам және Жалғыз акционер арасындағы мәмілелер мен қарым-қатынастар Заңнама аясында қарапайым коммерциялық негізде жүзеге асырылады.   

        34. Директорлар кеңесі мен Басқарма Қоғам қызметінде жоспарлы өзгерістерді негіздеуге және Жалғыз акционердің құқығын сақтайтын әрі қорғайтын нақты саясатты ұсынуға міндетті. 

       35. Қоғам өзінің ішкі құжаттарымен анықталған тізбе жөніндегі мәліметтерден тұратын, толық жылдық есепті жариялайды.  

       36. Қоғам Заңнамамен және Жарғымен қарастырылған басқа құқықтарға ие болуы және басқа міндеттемелерді тартуы мүмкін. 

8 БАП.  ҚОҒАМНЫҢ  ЖАЛҒЫЗ  АКЦИОНЕРІНІҢ  ҚҰҚЫҒЫ  МЕН  МІНДЕТТЕРІ

             37. Жалғыз акционер:

             1) Заңнамада және Қоғамның осы Жарғысында қарастырылған тәртіппен Қоғамды басқаруға қатысуға;

             2) Заңнамаға және Қоғамның осы Жарғысында қарастырылған тәртіп және шарттармен дивидендтер алуға;

             3) Қоғам қызметі туралы ақпарат, оның ішінде аффилиирленген ұйымдардың тұрғысында Заңнама талаптарына және Листинг ережелеріне сәйкес оның қаржы-шаруашылық қызметі және оның нәтижелері туралы, оған қоса   Қоғамның сұрауын алған сәттен бастап отыз күннен кешіктірмей, егер сұрауда өзге мерзім белгіленбесе, құпияны құрайтын мәліметтерді алуға, сондай-ақ Жалғыз акционермен қарастырылған тәртіпте Қоғамның қаржылық есебімен танысуға; 

             Мемлекеттік құпияны құрайтын мәліметтерге жіберілу Заңнамада қарастырылған тәртіппен жүзеге асырылады. 

      
  4) тізілім ұстаушыдан немесе номиналдық ұстаушыдан өзінің бағалы қағаздарға иелік құқығын растайтын үзінді көшірмелерін алуға;

             5) Қоғамның Директорлар кеңесінің мүшелерін сайлауға;

             6) Қоғам органдары қабылдаған шешімдерге сот арқылы қарсылық білдіруге;

             7) Қоғам таратылғаннан кейін қалған мүліктің бөлігіне құқығы бар;

             8) Заңнамада қарастырылған тәртіпте оның акцияларына айырбасталатын Қоғамның акциялары немесе басқа құнды қағаздарын артықшылықпен сатып алуға; 

             9) Қоғам органдары Заңнамама мен осы Жарғы нормаларын бұзатын әрекеттер жасаған жағдайда өз құқығы мен заңды мүддесін қорғау үшін мемлекеттік органдарға жүгінуге;

             10) Директорлар кеңесі  жиналысын шақыруды талап етуге;

 11) өз есебінен тексерісті ұйымдастыру арқылы Қоғамның қаржы-шаруашылық қызметіне тексеріс жүргізуді талап етуге; 

 12) Заңнамамен  қарастырылған тәртіпте өз құқықтарын бұзғаны үшін өтемақы алуға құқығы бар.

Жалғыз акционер құқығы осы бапта келтірілгендермен шектелмейді. Жалғыз акционер Заңнамаға және осы Жарғыға сәйкес басқа да құқықтарды пайдалана алады. 

        38. Жалғыз  акционер:

             1) акцияларды төлеуге;

             2) Қоғам акцияларын ұстаушылар және номиналдық ұстаушыдан тізілімін жүргізуге қажетті мәліметтердің өзгергендігі туралы осы Жалғыз акционерге тән акциялардың тізілім ұстаушысын және номинал ұстаушысын он күн ішінде хабардар етуге;

             3) Қоғамның қызметтік, коммерциялық немесе заңмен қорғалатын басқа да құпиясы болып табылатын Қоғам қызметі туралы  ақпараттарды жария етпеуге;

             4) Заңнамаға сәйкес басқа да міндеттерді орындауға міндетті.

            Қоғам және Қоғам тіркеуші Жалғыз акционердің осы Жарғының 38 тармағындағы 2) тармақшасымен белгіленген талаптарды орындамау салдарына жауапкершілік тартпайды. 

      39. Қоғам Қоғамның қызметі туралы, оның ішінде Жалғыз акционердің мүддесіне қатысты кез келген ақпаратты өзінің Жалғыз акционерінің назарына  жазбаша түрде, сонымен қатар осындай ақпаратты Қоғамның корпоративтік веб-сайтында орналастыру арқылы  жеткізуге  міндетті.

Қоғам мен оның Жалғыз акционері Қазақстан Республикасының заң актілеріне сәйкес міндетті жариялауға жататын, өз хабарламалары мен басқа ақпараттарда жариялау үшін қолдануға тиісті баспа басылымдары Заңнамаға сәйкес анықталады. Қоғамның қызметі туралы ақпарат республика газеттерінде және Қоғамның корпоративтік веб-сайттарында жарияланады. 


   40. Қоғамның  Жалғыз акционерінің мүддесіне қатысты ақпараттар болып танылады:

            1) Жалғыз акционердің және Директорлар кеңесінің жалпы жиналысы қабылдаған шешімдер және қабылданған шешімдерді орындау туралы ақпарат;

 2) Қоғамның акциялар және басқа бағалы қағаздарды шығаруы және уәкілетті органдардың  Қоғамның бағалы қағаздарды орналастыру қорытындысы, Қоғамның бағалы қағаздарды өтеу қорытындысы туралы есептерді бекітуі, қаржы рыногы мен қаржы ұйымдарын реттеу және қадағалау жөніндегі  уәкілетті органның Қоғамның бағалы қағаздарын жоюы;

            3) Қоғамның ірі мәмілелер жасауы және қоғам мүдделілік білдірген мәмілелер;

            4) Қоғамның меншікті капиталының көлемінен жиырма бес және одан да көп пайызын құрайтын көлемде қарыз алуы;

            5) Қоғамның қандай да бір қызмет түрлерін жүзеге асыру үшін лицензия алуы, қоғамның қандай да бір қызмет түрлерін жүзеге асыру үшін алдында алған лицензиясының қолданысын тоқтата тұру немесе тоқтату;

            6) Қоғамның заңды тұлғаның құрылтайшысына қатысу;

            7) Қоғам мүлкіне тыйым салу;

            8) соның салдарынан баланстық құны Қоғам активтерінің жалпы көлемінен он және одан да көп пайызын құрайтын, Қоғам мүлкін жойған төтенше сипаттағы жағдайлардың басталуы;

            9) Қоғамды және оның лауазымды тұлғаларын әкімшілік жауапкершілікке тарту; 

           10) сотта корпоративтік даулы мәселелер жөніндегі істі қозғау;   

           11) Қоғамды еріксіз тарату туралы шешім;

           12) Қоғам Жарғысына сәйкес, Жалғыз акционердің мүддесіне қатысты басқа да ақпараттар.

     41. Жалғыз акционерге оның мүддесіне қатысты осы Жарғының 40 тармағының 1) – 6), 10), 11) тармақшаларында қарастырылған, Қоғам қызметі туралы ақпараттарды ұсыну аталған оқиғалардың басталған күнінен бастап Қоғаммен 7 (жеті) күннің ішінде жүзеге асырылады, ал осы Жарғының 40 тармағы 7)-9) тармақшаларында қарастырылған жағдайларда кідірмей хабар беріледі.    

     42. Қоғам ақпараттарды (мәліметтерді) Жалғыз акционердің талабы бойынша оған талап етілетін ақпараттарға (мәліметтерге) қатысты құжаттардың көшірмесімен бірге Қоғаммен тиісті жазбаша талапты алған датасынан бастап 10 (он) күнтізбелік күн ішінде ұсынуға міндетті.  


Қоғамның қызметтік, коммерциялық немесе басқа да заңмен қорғалатын құпиясы болып табылатын ақпаратты, ішкі құжаттарды қорғау мақсатында ақпараттардың берілуіне шектеу енгізілуі мүмкін. 


Қоғам қызметтік немесе коммерциялық құпиясын құрайтын ақпараттарды білетін, Қоғам  жұмыскерлерінің тізімін міндетті түрде жүргізілуін қамтамасыз етеді. 

9 БАП.   ҚОҒАМНЫҢ  АКЦИЯЛАРЫ  ЖӘНЕ  БАСҚА 

 БАҒАЛЫ  ҚАҒАЗДАРЫ


43. Қоғам тек жай акциялар шығаруға құқылы. Жай акция, Жалғыз акционердің қарауына шығарылатын сұрақтар бойынша Жалғыз акционерге шешім қабылдауға құқық береді.


44. Акциялар құжаттаусыз түрде шығарылады.


45. Орналастыру, оның ішінде Қоғамның орналастырылатын акцияларының саны туралы шешім жарияланған акциялардың саны, әдісі және оларды орналастыру бағасы  шегінде Қоғамның Жалғыз акционерімен қабылданады. 

46. Қоғам акцияларын ұстаушылардың  тізілімін жүргізу Заңнамаға сәйкес Қоғамның тіркеушісі жүзеге асырады, ол Қоғамның аффилиирленген тұлғасы және оның аффилиирленген тұлғалары болмауға тиіс.


47. Қоғам сатып алған меншікті акциялар туралы мәліметтер міндетті түрде бағалы қағазды ұстаушылардың тізіліміне енгізілуге жатады.


48. Акция ұстаушылар тізілімінен алынған үзінділер Жалғыз акционердің қол қойған және толық төлеген акцияларға құқығын қуаттайтын құжаттар болып есептеледі.


49. Қоғам өздері шығарған акцияларды Заңнамада белгіленген жағдайларда ғана кепілдікке қабылдай алады. 

   50. Қоғам Жалғыз акционерге жіберілетін орналастырылатын бағалы қағаздарды сатып алуға байланысты жазбаша хабарлама жіберу арқылы орналастырылатын бағалы қағаздарды сатып алу туралы Жалғыз акционерді хабардар етеді.


51. Облигацияларды шығару, орналастыру, айналдыру, оларға сыйақы төлеу, облигацияларды өтеу және оларды сатудан түскен қаражаттарды пайдалану тәртібі мен шарттары Заңнамаға және облигацияларды шығаруға байланысты анықтамалық басылыммен анықталады. Қоғам облигацияларды шығару талаптарын Қазақстан Республикасының заңнамасымен белгіленген тәртіпте өзгертуге құқылы. 

          52. Қоғам облигациялар шығаруға құқылы: 

1) Қоғамның белгілі мүлігінің кепілімен қамтамасыз етілген; 

2) үшінші тұлғалардың кепілдіктерімен қамтамасыз етілген;

3) Қазақстан Республикасының заңнамасымен қарастырылған тәртіпте қамтамасыз етусіз; 

4) еркін айырбасталатын.     

10 БАП.   ҚОҒАМДЫ  ҚАРЖЫЛАНДЫРУ  ЖӘНЕ  ОНЫҢ  ТАБЫСЫ


53. Қоғамның таза табысы (бюджетке салықтар мен басқа да міндетті төлемдер төленгеннен кейін) Жалғыз акционердің шешімімен анықталған тәртіпте бөлінеді. 


54. Тоқсанның немесе жарты жылдың қорытындылары бойынша жай акциялардың  дивидендтерін төлеу Қоғамның Жалғыз акционерінің шешімі бойынша жүргізіледі. Тоқсанның немесе жарты жылдың қорытындылары бойынша жай акциялардың  дивидендтерін төлеуге байланысты Қоғамның Жалғыз  акционерінің шешімінде бір жай акцияға келетін дивидендтің көлемі көрсетіледі. 

Жыл қорытындысы бойынша Қоғамның жай акцияларына дивидендтер төлеу туралы шешім Жалғыз акционермен қабылданады.

Жалғыз акционер Қоғамның жай акциялары бойынша дивидендтер төлемеу туралы шешімді шешім қабылданған күннен бастап 10 (он) жұмыс күні ішінде оны  бұқаралық ақпарат құралдарында міндетті түрде жариялау арқылы қабылдауға құқылы. 

Қоғамның акциялары бойынша оның бағалы қағаздарымен дивидендтер төлеу тек осындай төлем Жалғыз акционерінің жазбаша келісімі болған жағдайда Қоғамның жарияланған акцияларымен және оның шығарған облигацияларымен төленетін кезде  ғана рұқсат етіледі. 


55. Қоғам осы Жарғымен анықталған міндеттерді жүзеге асыруға бағытталған қаржылық бағдарламаның сұлбасын әзірлейді және жүзеге асырады.


56. Дивидендтер төлеуге жол берілмейді:


1) өзіне меншікті капитал көлемі теріс немесе егер Қоғам капиталының меншікті көлемі оның акциялары бойынша дивидендтерді есептеу нәтижесінде теріс болған кезде;


2) егер Қоғам Қазақстан Республикасының банкроттық туралы заңдарына сәйкес төлеуге қабілетсіз немесе дәрменсіздік белгілеріне сай келсе немесе аталған белгілер Қоғамда оның акциялары бойынша дивидендтер есептеу нәтижесінде пайда болса.    


11 БАП.   ҚОҒАМ  ЕСЕБІ,  ЕСЕП  БЕРУІ  ЖӘНЕ  АУДИТЫ


57. Қоғамның бухгалтерлік есеп жүргізу және қаржылық есептілік тәртібі Қазақстан Республикасының бухгалтерлік есеп пен қаржылық есептілік туралы заңдарына сәйкес белгіленеді.  


Қоғамның жылдық қаржылық есептілігі Жалғыз акционерге өткізілетін датадан кем дегенде отыз күн бұрын Директорлар кеңесінің алдын ала  бекітуіне жатады.


Басқарма жыл сайын Жалғыз акционерге оны талқылау және бекіту үшін аудиті Қазақстан Республикасының аудиторлық қызмет туралы заңына сәйкес өткізілген, өткен жылдың қаржылық есептілігін ұсынады. Басқарма Жалғыз акционерге қаржылық есептіліктен басқа аудиторлық есеп, оған  қоса аудитордың ұсыныстары (басшылыққа хат) беріледі. 


58. Қоғамның жылдық қаржылық есебі Жалғыз акционермен түпкілікті бекітіледі.


59. Қоғам ісінің ағымдағы жағдайын, сондай-ақ, Қоғамның жылдық қаржылық есептілігін тексеру және нақтылығын растау үшін жыл аяқталғаннан кейін 90 күннен кешіктірмей, Жалғыз акционерінің шешімімен және Заңнамамен бекітілген тәртіпке сәйкес жыл сайынғы қаржылық тексеру жүргізіп отыруға міндетті. Қоғамның аудиті Директорлар кеңесінің, Қоғам есебінен атқарушы органның бастамашылығымен немесе өз есебінен Жалғыз акционердің талабы бойынша жүргізілуі мүмкін, оның ішінде Жалғыз акционер дербес аудиторлық ұйымды анықтауға құқылы. Егер аудит Жалғыз акционердің талабы бойынша жүргізілген жағдайда Қоғам аудиторлық  

компаниямен сұралатын, барлық қажетті  құжаттамаларды (материалдарды) беруге міндетті. 

           Егер Қоғамның Басқармасы Қоғамның аудитін жүргізуден бас тартқан жағдайда тексеріс кез келген мүдделі адамның талабы бойынша сот шешімімен жүргізілуі мүмкін. 


60. Қоғам уәкілетті органмен белгіленген мерзімде бұқаралық ақпарат құралдарында капиталдағы барлық өзгерістер, ақша қозғалысы туралы есеп, табыстар мен шығындар туралы есеп және аудиторлық есепті көрсететін жылдық бухгалтерлік баланстың уақтылы жариялануын қамтамасыз етуге міндетті. Қоғам өзге қаржылық есептілікті қосымша жариялауға құқылы.


61. Басқарма берілетін қаржылық ақпараттың толықтығы мен анықтығына жауапкершілік тартады.

12 БАП.   ҚОҒАМНЫҢ   ОРГАНДАРЫ


62. Қоғамның органдары болып табылатындар:

           1) жоғарғы органы - Жалғыз акционер;

           2) басқару органы – Директорлар кеңесі;

           3)  атқарушы органы – Қоғамның Басқарма Төрағасы басқаратын Басқарма;

           4) Қоғамның қаржы-шаруашылық қызметіне бақылау, ішкі бақылау саласында бағалауды, қауіп-қатерді басқару, корпоративтік басқару саласында құжаттарды орындауды және Қоғамның қызметін жетілдіру мақсаттарында кеңес беруді  жүргізетін  орган – Ішкі аудит қызметі.

13 БАП.   ЖАЛҒЫЗ  АКЦИОНЕР 

63. Қоғамда акционерлердің жалпы жиналысы өткізілмейді. Акционерлердің жалпы жиналысының құзырына Заңнамамен және Жарғымен жатқызылған мәселелер бойынша шешім Жалғыз акционермен жеке қабылданады және жазбаша түрде ресімдеуге жатады. 

64. Жалғыз акционер жыл сайын қаржылық жылдың соңынан кейін бес айдың ішінде акционерлердің жалпы жылдық жиналыстарына қатысты мәселелері бойынша шешім қабылдауы міндетті. Көрсетілген мерзім есеп беру кезеңінде Қоғам қызметіне жүргізілетін тексерісті аяқтау мүмкін болмаған жағдайда үш айға дейін ұзартылған болып саналады. 
         65. Жалғыз акционермен шешімді қабылдау үшін акционерлердің жалпы жиналысының құзырына қатысты мәселерді дайындау Қоғам Басқармасымен, онымен тиісті жасасқан шартына сәйкес Қоғам тіркеушісімен, Қоғамның Директорлар кеңесімен жүзеге асырылады.  

        66. Акционерлердің жалпы жылдық жиналыстарының құзырына қатысты мәселелерді Жалғыз акционердің қарауына шығару Директорлар кеңесімен бастамашылық етіледі.    

        67. Акционерлердің жалпы жылдық жиналыстарының құзырына  қатысты қалған мәселелерді Жалғыз акционердің қарауына шығару Директорлар кеңесімен, Жалғыз акционермен бастамашылық етіледі, ал өз еркімен таратылған процесте – сондай-ақ Қоғамның таратушы комиссиясымен бастамашылық етуі мүмкін.       

       Жалғыз акционердің қарауына мәселелерді міндетті түрде шығару жағдайлары Заңнамамен қарастырылуы мүмкін.   

       68. Қоғам Заңнамамен қарастырылған жағдайлардан басқа Жалғыз акционердің қарауына мәселелерді шығару шығындарын тартады.  

       69. Жалғыз акционерге ұсынылатын ақпараттар мен материалдар Жалғыз акционердің қарауына шығарылатын мәселелерге қатысы бойынша жүйелендіруі  

және тиісті мәселелер бойынша дәлелді шешімдерді қабылдауға қажетті көлемде ақпараттардан тұруы тиіс.        

       70. Қоғам Жалғыз акционерге Жалғыз акционердің қарауына шығарылатын әр мәселе бойынша бөлек шешім ұсынады. 

       71. Жалғыз акционерге Қоғам қызметінің жоспары, жетістіктері және проблемалары туралы қосымша мәліметтер, сонымен қатар Қоғам қызметі туралы басқа ұйымдардың аналитикалық зерттеулері мен материалдары ұсынылуы мүмкін. 

       72. Жалғыз акционердің қаруына шығарылатын, акционерлердің жалпы жылдық жиналысының құзырына қатысты мәселелер бойынша материалдар төмендегілерді құруы тиіс:  

1) Қоғамның жылдық қаржы есептілігі; 

2) жылдық қаржы есептілігіне аудиторлық есеп; 

3) Директорлар кеңесінің өткен қаржы жылында Қоғамның таза табысын бөлу тәртібі және Қоғамның бір жай акциясына есептелген, жылдың қорытындысы бойынша дивидендтер мөлшері туралы ұсыныстары; 

4) Қоғамның, соның ішінде Директорлар кеңесінің жылдық есебі қосылған, жылдық есебі;  

5) өзге құжаттар. 

14 БАП.    ЖАЛҒЫЗ  АКЦИОНЕРДІҢ АЙРЫҚША ҚҰЗЫРЕТІ


73. Жалғыз акционердің айрықша құзыретіне мына мәселелер жатады:

           1) Қоғам Жарғысына толықтырулар мен өзгертулер енгізу немесе оны жаңа редакцияда бекіту;

           2) корпоративтік басқару кодексін, сонымен қатар оған толықтырулар мен өзгертулерді бекіту;

           3) Қоғамды  өз еркімен қайта құру және тарату;

 4) Қоғамның жарияланған акциялар санын көбейту немесе Қоғамның орналастырылмаған жарияланған акцияларының түрлерін өзгерту туралы шешімді қабылдау, сонымен қатар оның жарияланған акция сандарының шегінде орналастыру, орналастырылатындардың саны, әдісі және Қоғам акциясының орналастыру құны туралы шешімді қабылдау;    


5) Қоғамның бағалы қағаздарын айырбастау сонымен қатар оларды өзгерту   шарттары мен тәртібін анықтау; 


6) Қоғамның Директорлар кеңесі туралы Ережені бекіту, сондай-ақ, оған өзгерістер мен толықтырулар  енгізу;

           7) Қоғамның Директорлар кеңесінің уәкілдік мерзімін және сандық құрамын анықтау, оның Төрағасын, мүшелерін сайлау және олардың уәкілеттігін мерзімінен бұрын тоқтату, сондай-ақ Директорлар кеңесінің мүшелеріне сыйақы төлеу мөлшері мен шарттарын анықтау;

           8) Қоғам аудитін жүзеге асыратын аудит ұйымын анықтау;

           9) Қоғамның жылдық қаржылық есептілігін бекіту;

           10) есепті қаржы жылында Қоғамның таза табысын бөлу тәртібін бекіту, жай акциялар бойынша дивидендтер төлеу туралы шешім қабылдау және Қоғамның бір жай акциясына есептелген, жылдың қорытындысы бойынша дивидендтер мөлшерін бекіту;

          11) Қоғамның дивидендті саясатын бекіту;  

          12) Заңнамада қарастырылған жағдайларда Қоғамның жай акциялары бойынша төленбеген дивидендтер туралы шешім қабылдау;

          13) Қоғамға тән барлық активтердің жиырма бес және одан да көп пайызы көлеміндегі соманы құрайтын бөлігін немесе бірнеше бөлігін беру арқылы заңды тұлға құруға немесе басқа тұлғалардың іс-әрекетіне Қоғамның қатысуы туралы шешім қабылдау; 

          14) Қоғам сатып алған жағдайда акциялардың құнын анықтау әдістемесін (әдістемесін бекіту, егер Қоғамның құрылтайшысымен бекітілмеген болса) бекіту;

          15) қызметтік жеңіл автомобильдердің тиесілі нормативтерін және әкімшілік аппаратын орналастыру үшін алаңдардың нормаларын, іссапар шығындарының нормаларын  анықтау;

          16) қызметтік іссапарға жіберілетін Қоғамның қызметкерлеріне шығындарын өтеу тәртібін және шарттарын анықтау;

          17) қызметкерлерге ұялы байланысты пайдалану құқығын беру кезінде шығындары Қоғамның қаражат есебінен өтелетін лимиттерді, өкілдік шығындардың лимиттерін және Жалғыз акционердің шешімі бойынша басқа да лимиттерді анықтау;

          18) Қоғамға лауазымды тұлғаның кінәсінен келтірілген залалдың орнын толтыру мақсатында  Қоғамның оған сот арқылы қойған талабы туралы шешім қабылдау;

          19) Қоғамның Директорлар кеңесінің және оның бөлек мүшелерінің қызметтерін бағалау механизімін анықтау; 

          20) Қоғам акцияларының делистингін өз еркімен жүзеге асыру туралы шешім қабылдау;
           21) Қоғамның заңдары және Жарғысымен Жалғыз акционердің айрықша құзыретіндегі басқа мәселелер бойынша шешімдер қабылдау.

74. Егерде  Заңнамамен қарастырылмаған болса, онда  Жалғыз акционердің айрықша құзыретімен шешім қабылданатын мәселелерді басқа органдардың, Қоғамның лауазымды тұлғалары  мен  қызметкерлерінің құзырына  беруге жол берілмейді. 

75. Жалғыз акционер Қоғамның ішкі қызметіне жататын мәселелер бойынша Қоғамның басқа органдары қабылдаған кез келген шешімнің күшін жоюға хақылы.

15 БАП.    ҚОҒАМНЫҢ  ДИРЕКТОРЛАР  КЕҢЕСІ

Жалпы ережелер


76. Директорлар кеңесі, Жалғыз акционердің айрықша құзыретіне жатқызылған мәселелерді шешуді қоспағанда, Қоғамның қызметіне жалпы басшылық жасауды  жүзеге асыратын орган.


77. Директорлар кеңесінің қызметі ақылдылық, тиімділік, белсенділік, адалдық, ұжданды, жауапкершілік және дәлділік принциптеріне негізделеді. 


78. Директорлар кеңесінің айрықша құзыретіне мынадай мәселелер жатады:

           1) Қоғам қызметінің (дамуы) басым сипаттағы бағыттарын, стратегиялық мақсаттарын (даму стратегияларын) анықтау және бекіту;  

           2) Қоғам акцияларын сату, оның ішінде  жарияланған (сатылған) акциялар санының шегінде оларды сату, оны сату әдісі мен бағасы туралы шешімдер қабылдау;

           3) Қоғамның орналастырған акцияларын немесе басқа бағалы қағаздарды және оларды сатып алу бағасы туралы шешімдер қабылдау;

           4) Қоғамның жылдық  қаржылық есептілігін алдын ала бекіту;

           5) Қоғамның облигациялар және туынды бағалы қағаздарын шығару шарттарын анықтау;

          6) Басқарма мүшелерін сайлау мәселесін реттейтін, Қоғамның ішкі құжаттарының ережелерін ескере отырып, атқарушы органның (Басқарманың) өкілеттік мерзімі, құрамдық санын, оның басшыларын және мүшелерін сайлауды,  олардың өкілеттігін мерзімінен бұрын тоқтатуды  анықтау;

          7) Қоғам Басқармасы туралы Ережені, сонымен қатар оған өзгерістер мен толықтыруларды бекіту;

          8)  Қоғамның Директорлар кеңесі комитеттерін құру мен құрамдарын анықтау және олар туралы ережелерді бекіту; 

9) Басқарма Төрағасы мен мүшелерінің лауазымдық айлығын және көлемін, еңбекақы  мен сыйақы төлеу шарттарын анықтау;

          10) Қоғамның акцияларын төлеуге берілген, не ірі мәміленің нысаны болып табылатын нарықтық мүліктің құнын бағалау жөніндегі бағалаушы мен аудиторлық ұйымның қызметін төлеу көлемін анықтау;

          11) ішкі аудит қызметінің сандық құрылымын, өкілеттілік мерзімін анықтау, оның жетекшісін және мүшелерін тағайындау, сонымен қатар олардың өкілеттіліктерін мерзімінен бұрын тоқтату, ішкі аудит қызметінің жұмыс тәртібін, Қоғамның ішкі аудиттің жұмыскерлерінің еңбекақы және сыйақы көлемін және төлеу шарттарын анықтау; 

12) Ішкі аудит қызметінің жылдық аудиторлық жоспарын бекіту;

13) корпоративтік хатшыны тағайындау, оның өкілеттік мерзімін анықтау, өкілеттігін мерзімінен бұрын тоқтату, сонымен қатар корпоративтік хатшыға лауазымдық айлық көлемін және сыйақы беру шарттарын анықтау;

14) Қоғамның ішкі қызметін реттейтін, Қоғам қызметін ұйымдастыру мақсатында Басқармамен қабылданатын құжаттардан басқа құжаттарды, оның ішінде Қоғамның бағалы қағаздарының аукциондары мен жазылуын өткізу шарттары мен тәртібін белгілейтін ішкі құжаттарды бекіту;

15) Қоғамның ұйымдық құрылымын және орталық аппаратының, Қоғамның филиалдары мен өкілдіктерінің  қызметкерлер  штатын  (штаттағы қызметкерлер санын), сондай-ақ, филиалдар мен өкілдіктердің қызметкерлер штатын  (штаттағы қызметкерлер санын) бекіту;

           16) Қоғам филиалдары мен өкілдіктерін құру, жабу туралы шешімдер қабылдау және олар туралы ережелер бекіту;

          17) Қоғам міндеттемелерін өзінің меншікті капиталынан 10 (он) және одан астам пайыз көлеміне арттыру;

          18) Жалғыз акционермен белгіленген тәртіпте Қоғамның Даму жоспарын (орташа мерзімді бизнес-жоспар), Қоғамның бюджетін (1 жылға  арналған бизнес-жоспар) бекіту;

           19) Қоғамның бұрынғы тіркеушісімен шарт бұзылған жағдайда тіркеуші таңдау;

           20) ірі мәмілелер жасау немесе қоғам мүдделілік танытқан мәмілелер туралы шешімдер қабылдау;

           21) Қоғамның таза табыстарын пайдалану тәртібін анықтау;

           22) Қоғамның коммерциялық, қызметтік немесе Заңмен қорғалатын, сонымен қатар  Қоғамның лауазымды тұлғаларымен және жұмыскерлерімен көрсетілген ақпаратты жарияламау жөніндегі мерзімі өткен басқа да құпиясы болып табылатын, Қоғам немесе оның қызметі туралы ақпараттарды анықтау;

          23) қауіп-қатерді басқару жөніндегі Қоғамның ішкі процедурасын бекіту, тиімділігін сақтау және талдауды қамтамасыз ету, сонымен қатар осы процедураларды жетілдіру;

          24) Қоғамның басқа заңды тұлғалардың он және одан да көп пайыз акцияларын (жарғылық капиталына қатысу үлесін) сатып алу туралы шешімді қабылдау; 

          25) Қоғамға тиесілі акциялардың он және одан да көп пайызын (жарғылық капиталындағы қатысу үлесін), акционерлердің (қатысушылардың) жалпы жиналысының құзыретіне қатысты заңды тұлға қызметінің мәселелері бойынша шешімді қабылдау; 

         26) Директорлар кеңесінде Қоғам Басқармасының Қоғамның қызметі, оның ішінде  қаржы қызметі туралы ақпаратты беру мерзімі мен беру тәртібін белгілеу;

         27) Тағайындауы (сайлануы) бекітілуі немесе келісілуі және олардың өкілеттіліктерін мерзімінен бұрын тоқтатуы Директорлар кеңесімен жүзеге асырылатын, Қоғамның  басшылық етуші қызметкерлерінің Тізілімін анықтау;

        28) корпоративтік жанжалдарды реттеу саясаты мен ережелерін әзірлеу және бекіту, сондай-ақ, олардың кезеңмен қайта қаралуын қамтамасыз ету; 

        29) Қоғамның тиісті ішкі құжатымен анықталған тәртіпте және оның құзырына жататын мәселелер бойынша корпоративтік жанжалдарды реттеу; 

        30) Басқарма қызметіне бақылау жасау;

        31) Басқарманы, Басқарма Төрағасы мен мүшелерін, Ішкі аудит қызметін және оның басшысын бағалау механизмін анықтау;

        32) Қоғаммен Заңнама мен осы Жарғының талаптарына сәйкес ақпараттарды және Қоғам қызметінің ақпараттық баяндалуын ашуды қамтамасыз ету;

        33) Қоғамның ішкі бақылау жүйесінің тиімділігіне мерзімдік қайта қарауды қамтамасыз ету (оның бағасы);

        34) Жалғыз акционерге Қоғамның қаржы-шаруашылық қызметіне жүргізілген тексерістердің нәтижелері туралы ақпарат беруді қамтамасыз ету;

        35) Дамудың бекітілген басым бағыттарына еруді бағалау; 

        36) Жалғыз акционерді қауіп-қатерді басқару жүйесіндегі елеулі кемшіліктер туралы уақтылы хабардар ету;

        37) Директорлар кеңесі мүшелерінің (мемлекеттік қызметкер болып табылатын, Директорлар кеңесі мүшелерінен басқа), Басқарма мүшелерінің, Қоғамның өзге жұмыскерлерінің басқа ұйымдарда жұмыс істеу және\немесе қызмет(-тер)ке орналасу мүмкіндігіне, тағайындалуға немесе тағайындалуы Директорлар кеңесімен жүзеге асырылатын келісімге қатысты келісімін беру жөнінде шешімдерді қабылдайды;  

       38)  Жалғыз акционердің айрықша құзыретіне жатпайтын, Заңнамамен және Қоғам Жарғысымен қарастырылған басқа да мәселелер.

       79. Директорлар кеңесінің айрықша құзыретіне жататын мәселелер шешу үшін Қоғам Басқармасына беріле алмайды.

       80. Қоғамның жылдық есебінің құрамына кіретін және онымен белгіленген тәртіпте және мерзімде Жалғыз акционерге берілетін, Директорлар Кеңесінің жылдық есебінде келесі ақпарат көрсетіледі, бірақ шектелмейді:

1) Директорлар кеңесі мен Басқарманың құрамын, оның ішінде Директорлар Кеңесінің Төрағасын, Директорлар Кеңесінің тәуелсіз мүшелерін, Директорлар кеңесінің тәуелсіз мүшелерін іріктеу критерийлерін, Басқарма Төрағасы мен Директорлар кеңесі комитеттерінің мүшелерін көрсетумен;

2) Директорлар Кеңесі мен оның комитеттерінің мәжіліс саны, сондай-ақ, Директорлар кеңесі мүшелерінің әрқайсысының Директорлар кеңесі мен құрамына ол кіретін комитет мәжілістеріне қатысуы;

3) Директорлар кеңесі комитеттерінің функцияларын орындауы  жөнінде жұмысы туралы есеп, оның ішінде Директорлар кеңесімен жеке ұсыныстар және\немесе оның комитеттерінің ұсынымдарын қабылдамау себептерін көрсетумен;

4) Директорлар кеңесі мен Басқарманың жұмысы, оған қоса Директорлар кеңесімен немесе Басқармамен шешімі қабылданатын мәселелер туралы ақпарат, сонымен қатар шешім қабылдау өкілеттігі  Басқарма Төрағасына берілген мәселелер  туралы есеп;

5) Қоғам позициясын және оны дамыту перспективаларын бағалау; 

6) Директорлар кеңесінің, оның комитеттерінің, Директорлар Кеңесінің жеке мүшелерінің, Басқарманың, Ішкі аудит қызметі мен оның басшысының қызметін бағалау жүргізу процесі;

7) Директорлар кеңесімен  Қоғамға қатысты Жалғыз акционердің пікірін есепке алу жөнінде шаралар қолдану.  

81. Директорлар кеңесі Қоғамның жылдық есебі құрамына Жалғыз акционерге берілетін өз қызметі туралы жылдық есебіне осы Жарғының 80 тармағында көрсетілген ақпараттардан басқа өзі тәуелсіз ретінде санайтын Директорлар кеңесінің әр мүшесін көрсетуге тиіс. 

Директорлар кеңесі шешімдер қабылдау кезінде Директорлар кеңесінің мүшесі тәуелсіз болғандығын анықтауға, Директорлар кеңесінің мүшесі Заңнама бойынша тәуелсіздік критерийлеріне сәйкестігін сипаттап, Директорлар кеңесінің мүшесін  

тәуелсіз екендігін тану себептерін, сондай-ақ, Директорлар кеңесінің мүшесін тәуелсіз екендігін тануға ықпал етуі мүмкін қатынастардың   немесе жағдайлардың  болуын көрсетуге тиіс, оның ішінде егер Директорлар кеңесінің мүшесі:

1) соңғы бес жыл ішінде Қоғамның немесе оның еншілес және тәуелді ұйымдарының жұмыскері болса;

2) Директорлар кеңесі мүшесінің сыйақысын қоспағанда Қоғамнан қосымша сыйақы алған немесе алатын болса;

3) басқа ұйымдарда немесе органдарда ұқсас лауазымды атқарса, басқа ұйымдарда немесе органдарда осындай қатысу арқылы Директорлар кеңесінің басқа мүшелерімен едәуір байланысы болса;

4) Жалғыз акционерді немесе мемлекеттік басқару органдарын ұсынады;

5) Тоғыз жылдан астам қатарынан Директорлар кеңесінің мүшесі болған.

           82. Директорлар кеңесінің салмақты әрі түсінікті баға беру жауапкершілігі аралық және өзге көпшілікке жарияланатын есептерге, бақылау-қадағалау органдарының есептеріне, сонымен қатар, Заңнама талаптарына, Листинг ережелеріне және Қоғамның ішкі құжаттарына сәйкес беруге міндетті ақпараттарға қолданылады.
Қоғамның Директорлар кеңесін сайлау

83. Директорлар кеңесінің жаңа мүшелерін сайлау ресми, қатал және транспарентті процедураға сәйкес Заңнамамен қарастырылған тәртіпте жүзеге асырылады. 

        84. Директорлар кеңесінің мүшесі лауазымына сайлана алмайды:

1) заңмен белгіленген тәртіпте сотталғандығы өтелмеген немесе босатылмаған; 

2) жоғары білімі жоқ;

3) мәжбүрлеп тарату немесе акцияларды мәжбүрлеп сатып алу немесе белгіленген тәртіпте банкрот болып танылған, басқа заңды тұлғаны  консервациялау туралы шешім қабылданғанға дейін кем дегенде бір жылға  бұрын директорлар кеңесінің төрағасы, бірінші басшы (басқарма төрағасы), басшының орынбасары, басқа заңды тұлғаның бас бухгалтері болған. Аталмыш талап мәжбүрлеп тарату немесе акцияларды мәжбүрлеп сатып алу немесе белгіленген тәртіпте банкрот болып танылған, басқа заңды тұлғаны  консервациялау туралы шешім қабылданған күннен кейін бес жыл ішінде қолданылады. 

4) өзге қаржы ұйымында осы тұлғаның басшылық етуші қызметкері лауазымында болған кезеңінде басшылық етуші қызметкер лауазымына тағайындалуына (сайлануына) келісімі  кері қайтарылған тұлға сайлана алмайды.  Аталған талап  басшылық етуші қызметкер лауазымына тағайындалуына (сайлануына) келісімін кері қайтару туралы уәкілетті органмен шешім қабылданғаннан кейін соңғы он екі тізбекті ай ішінде қолданылады. 

Директорлар кеңесінің үміткерлері мен Директорлар кеңесінің мүшелері тиісті жұмыс тәжірибесіне, білімге, біліктілікке, оң жетістіктерге және Жалғыз акционер мен Қоғамның мүдделерінде Директорлар кеңесінің бүкіл жұмысын тиімді ұйымдастыру және оның міндеттерін орындау үшін қажетті іскери және салалық ортада мінсіз беделге ие болуы тиіс. 

85. Қоғамның Директорлар кеңесі мүшелерінің  саны алтыдан кем болмауға тиіс. Директорлар кеңесі мүшелерінің кем дегенде үштен бір бөлігі тәуелсіз директорлар болуға тиіс.  

86. Басқарма Төрағасы Директорлар кеңесінің құрамына сайланған жағдайда Директорлар кеңесіндегі жұмысы үшін сыйақы алмайды. Сонымен қатар, Басқарма Төрағасы бір уақытта Директорлар кеңесінің Төрағасы болып сайлана алмайды. 

87. Мемлекеттік қызметкер болып табылатын және өз уәкілеттігін лауазымдық міндеттеріне сәйкес атқаратын Директорлар Кеңесінің  мүшелері өз уәкілеттігін  

атқарғаны үшін Директорлар кеңесінде сыйақы алу мәселесі  Заңнамаға сәйкес шешіледі.

88. Директорлар кеңесінің мүшесі мен Қоғам арасындағы өзара қарым-қатынас Заңнамамен, осы Жарғымен, Кодекспен, Қоғамның ішкі құжаттарымен және бір, бірақ үш жылдан аспайтын мерзімге сол немесе жаңа шарттарда ұзарту мүмкіндігімен, бір жылға жасалатын шартпен регламенттеледі. 

        Директорлар Кеңесі мүшелерінің өкілеттік мерзімі 

89. Қоғамның Директорлар кеңесінің өкілеттік мерзімі Жалғыз акционермен белгіленеді және соңынан қайта сайлау құқығымен, үш жылдан аспауға тиіс. Директорлар кеңесінің құрамына қатар алты жылдан астам мерзімге сайлаудың кез келген мерзімі Директорлар кеңесінің құрамын сапалы жаңарту қажеттілігін ескере отырып, ерекше қарастыруға жатады. 

 90. Бір тұлға Директорлар кеңесіне қатар тоғыз жылдан астам сайлана алмайды. Айрықша жағдайларда тоғыз жылдан астам мерзімге сайлануға рұқсат етіледі, бірақ Директорлар кеңесіне ондай тұлғаны сайлау жыл сайын өткізілуге тиіс. 


Директорлар кеңесінің Төрағасы
91. Қоғамның Директорлар кеңесінің Төрағасы Жалғыз акционермен сайланады. Жалғыз акционер кез келген уақытта Директорлар кеңесінің Төрағасын қайта сайлауға құқылы.

        92. Директорлар кеңесінің Төрағасы:

  1) Директорлар кеңесінің жұмысын ұйымдастырады, оның жауапкершілігі аясында барлық аспектілер бойынша тиімді қызметін қамтамасыз етеді, оның мәжілісін жүргізеді және осы Жарғымен белгіленген тәртіпте мәжілістерді хаттаманы жүргізуді ұйымдастырады;

2) Директорлар кеңесі мүшелерінің уақтылы  нақты әрі анық ақпарат алуын, сондай-ақ, Директорлар кеңесінің жаңа сайланған мүшелеріне лауазымға кіру бағдарламасын беруді қамтамасыз етеді;

 3) жыл сайынғы аудитты өткізу үшін Қоғам атынан аудиторлық ұйымдармен келісім жасайды;

4) Басқарма Төрағасымен Қоғам атынан Басқарма Төрағасының материалдық марапатталуының және жауапкершілігінің Қоғамның қызметі мен Даму жоспарының (орташа мерзімді Бизнес-жоспар) Қоғам бюджетінің (1 жылға арналған бизнес-жоспар) орындалу нәтижелеріне тікелей тәуелді болуын қарастыратын еңбек келісім-шартын  жасайды;

5) Директорлар кеңесі мен Қоғам Басқармасы мүшелерінің құрамы мен сыйақы көлемі туралы Жалғыз акционерді хабардар етеді;

6) Директорлар кеңесі мен Қоғам Басқармасы мүшелері арасындағы сындарлы қарым-қатынасқа қатысты Директорлар кеңесі мүшелерінің Директорлар кеңесінің қызметіне нәтижелі үлесін, сонымен қатар Жалғыз акционермен белгіленген мерзімдерде өткен күнтізбелік жылға Директорлар кеңесінің қызметі туралы есеп беруді қамтамасыз етеді. 

7) Жалғыз акционермен тиімді байланысты, оның ішінде онымен Қоғамның даму стратегиясын талқылау, сондай-ақ, тұтас алғанда  Жалғыз акционердің көзқарасын Директорлар кеңесінің назарына жеткізуді қамтамасыз етеді;

8) Қоғамның атынан Директорлар Кеңесінің тәуелсіз мүшелерімен шарттарға қол қояды;

9) Жалғыз акционерге оның сұрау салуы бойынша жауаптарды ұсынуды қамтамасыз етеді; 

10) Директорлар кеңесі мәжілісінің күн тәртібін дайындайды; 

11) Заңнамамен және осы Жарғымен қарастырылған өзге мәселелер бойынша шешімдерді қабылдайды. 

93. Директорлар кеңесінің Төрағасы Жалғыз акционермен тиісті сөйлесулерді жүргізуді қамтамасыз ету жауапкершілігін тартады.  

94. Директорлар кеңесінің Төрағасы болмаған жағдайда оның функцияларын Директорлар кеңесінің шешімі бойынша Директорлар кеңесі мүшелерінің біреуі жүзеге асырады. 

Директорлар Кеңесінің отырысын шақыру

 95. Қоғамның директорлар кеңесінің отырысы оның Төрағасының немесе Басқармасының немесе: 

            1) директорлар кеңесінің  кез келген мүшесінің;

            2) қоғамның Ішкі аудит қызметінің;

            3) Қоғамның аудитін жүзеге асыратын аудиторлық ұйымның;

            4) Жалғыз акционердің талап етуі бойынша шақырылуы мүмкін.


Директорлар Кеңесінің отырысы

96. Директорлар кеңесінің отырыс тәртібі және кезеңділігі Жалғыз акционердің шешімімен бекітілген, Қоғамның ішкі құжатымен анықталады. Сондай-ақ, Директорлар кеңесі мәжілісті жылына алты реттен кем жасамауы тиіс.    

97. Қоғамның директорлар кеңесінің шешімі көзбе-көз немесе сырттай дауыс беру арқылы қабылданады. Директорлар кеңесінің отырысын өткізудің тікелей тәртібі Жалғыз акционермен бекітілетін, Директорлар кеңесі туралы ережемен белгіленеді. 

98. Директорлар кеңесінің отырысын өткізу туралы Директорлар кеңесінің мүшелеріне хабарлама жіберу тәртібі Қоғамның Директорлар кеңесімен анықталады.

99. Басқарма Директорлар кеңесін өз міндеттерін толық бағалы орындау үшін қажетті ресурстармен қамтамасыз  етуге жауапкершілік тартады.

100. Қоғамның директорлар кеңесінің отырысын өткізуге арналған кворум Директорлар кеңесі мүшелерінің сайланған санының тең жартысы қатысқан жағдайда ғана саналады. Директорлар кеңесінің әрбір мүшесі бір дауысқа ие. Директорлар кеңесінің шешімі мәжіліске қатысқан, Директорлар кеңесі мүшелерінің жай көпшілік дауысымен қабылданады. Дауыстар тепе-тең болған жағдайда Директорлар кеңесі Төрағасының немесе директорлар кеңесінің мәжілісінде төрағалық етуші тұлғаның дауысы шешуші болып саналады. 

101. Директорлар кеңесінің сырттай өткізілген  мәжілісінің шешімі белгіленген мерзімде бюллетендерде алынған кворум бар болған жағдайда қабылданған болып танылады. 

Директорлар кеңесінің сырттай өткізілген  мәжілісінің шешімі жазбаша түрде ресімделуге  және Директорлар кеңесінің Төрағасы және хатшысы қол қоюға тиіс.

Шешім ресімделген күннен бастап 20 (жиырма) күн ішінде ол Директорлар кеңесінің мүшелеріне осы шешім қабылдауға негіз болған бюллетендермен бірге  жіберілуге тиіс. 

102. Директорлар кеңесінің көзбе-көз  тәртіпте өткізілген мәжілісте қабылданған шешімдер хаттама түрінде ресімделеді, хаттама мәжіліс өткізілген күннен бастап үш күн ішінде жасалып және оған Директорлар кеңесінің мәжілісіне төрағалық еткен тұлға мен хатшы қол қоюға тиіс. Хаттамада жазылатын міндетті мағлұматтардың тізбесі Заңнамамен айқындалады. 

103. Директорлар кеңесі мәжілісінің хаттамалары және Директорлар кеңесінің сырттай дауыс беру арқылы қабылданған шешімдері Қоғамның мұрағатында сақталады. 

104. Корпоративтік хатшы Директорлар кеңесі мүшелерінің талабы бойынша сырттай дауыс беру арқылы қабылданған шешімдермен танысу үшін және (немесе) Қоғамның уәкілетті қызметкерінің қолымен және Қоғамның мөр бедерімен куәландырылған, хаттамалар мен шешімдерден оған көшірме беру үшін хаттаманы беруге міндетті. 

Қоғамның Директорлар кеңесінің комитеттері

105. Ең маңызды мәселелерді қарастыру және Директорлар кеңесінің ұсыныстарын дайындау үшін Қоғамда төмендегі мәселелер бойынша Директорлар кеңесінің комитеті құрылуы мүмкін:

1) аудит бойынша; 

2) тағайындалуы бойынша; 

3) сыйақылар бойынша; 

           4) стратегиялық жоспарлау;

          5) Қоғамның тиісті ішкі құжатымен қарастырылған өзге мәселелер.

Комитеттерді түзу және жұмыс тәртібі, сонымен қатар сандық құрамы  Директорлар кеңесімен бекітілетін Қоғамның ішкі құжаттарымен белгіленеді.  

  106. Директорлар кеңесі кез-келген уақытта жыл бойы Комитеттерден ағымдағы қызметі туралы есеп беруді талап етуге құқылы. Осындай есепті дайындау және беру мерзімдері Директорлар кеңесімен анықталады. 

16 БАП.   ҚОҒАМНЫҢ  БАСҚАРМАСЫ


Жалпы ережелер

107. Басқарма Заңнамаға, Қазақстан Республикасының өзге заңнамалық актілеріне және Қоғам жарғысына Жалғыз акционердің және Директорлар кеңесінің айрықша құзырына жататын мәселелерден басқа барлық мәселелерді шешетін Қоғамның алқалы атқарушы органы болып табылады және ол өзіне жүктелген міндеттің орындалуы үшін Жалғыз акционердің және Директорлар кеңесі алдында жауап береді. 

108. Басқарма Жалғыз акционердің және Директорлар кеңесінің шешімдерін орындауға міндетті.

109. Басқарма сұрау салуды алған сәтінен бастап он күннен кешіктірмей мерзімде Директорлар кеңесіне оларға жүктелген өз міндеттерін орындау кезінде Қоғам туралы, соның ішінде құпиялы сипаттағы ақпараттарды, сонымен қатар қажетті түсіндірулер мен түсінік берулерді уақтылы ұсынуды қамтамасыз етеді.      

110. Жалғыз акционердің және Жалғыз акционердің өкілдері болып табылмайтын, Қоғам қызметкерлерінің өкілдері Басқарманың мүшелері бола алады. 

Басқарма мүшелері Басқарма мәжілістеріне қатысу арқылы Қоғам қызметін басқаруды жүзеге асырады. 

Басқарма мүшелері тек Қоғамның Директорлар кеңесінің келісімімен ғана басқа ұйымдармен жұмыс істеуге хақылы. 

Қоғамның Басқарма Төрағасы атқарушы органның немесе басқа заңды тұлғаның атқарушы орган функциясын өз күшімен жүзеге асыратын  басшысы  лауазымын атқаруға құқығы жоқ.

111. Басқарма мүшелерінің құқықтары мен міндеттері Заңнамамен, осы Жарғымен, сонымен қатар әрқайсысының  Қоғаммен жасалатын жеке еңбек шартымен және Қоғамның ішкі құжаттарымен анықталады. 

112. Қоғамның атынан Басқарма мүшелерімен және Ішкі аудит қызметінің қызметкерлерімен, Корпоративтік хатшымен және Корпоративтік хаты аппаратының жұмыскерлерімен жеке еңбек шарты Қоғамның Басқарма Төрағасымен жасалады. 

Қоғам Басқармасының құзыреті

  113. Қоғам Басқармасының құзыреті: 

           1) Қоғамның Жалғыз акционерінің және Директорлар кеңесінің шешімдерін жүзеге асыру;

           2) Қоғам дамуының ұзақ мерзімді стратегиялық бағыттарын (даму стратегиясын), Қоғамның даму жоспарын (орташа мерзімді Бизнес-жоспар), Қоғамның бюджетін әзірлеу, мақұлдау және Директорлар кеңесіне ұсыну;  

           3) Қоғамның даму жоспарын (орташа мерзімді Бизнес-жоспары), Қоғамның бюджетін (1 жылға арналған бизнес-жоспары) дайындау және жүзеге асыру, сонымен қатар олардың орындалуына жауапкершілік тартады;

           4) Директорлар кеңесін Қоғамдағы қауіп-қатерлерді басқару жүйесіндегі қомақты кемшіліктер туралы уақтылы хабардар етеді; 

           5) Қоғамның ұйымдық құрылымын және Директорлар кеңесімен бекітілген Қоғамның орталық аппарат, Қоғамның филиалдары мен өкілдіктерінің қызметкерлер штатын (штаттағы саны) ескере отырып, Қоғамның штаттық кестесін бекітеді;     

          6) Филиалдар мен өкілдіктердің ұйымдық құрылымын және Директорлар кеңесімен бекітілген, Қоғамның филиалдары мен өкілдіктерінің қызметкерлер штатын (штаттағы саны) ескере отырып, олардың штаттық кестесін бекітеді;     
           7) Директорлар кеңесімен бекітілетін құжаттарға жатпайтын, Қоғам қызметін ұйымдастыру мақсатында қабылданатын құжаттарды бекітеді;

           8) Директорлар кеңесінің құзырына қатысты жағдайлардан басқа, Заңнамамен қарастырылған жағдайларда еншілес және тәуелсіз ұйымдарға қатысты акционердің және (немесе) қатысушының міндетін жүзеге асыру;

           9) Қоғам жұмысының режимін анықтау;

          10) Жалғыз акционерге өткен жоспарланған жылдың жиырмасыншы наурызына дейін Қоғамның акциялары бойынша дивидендтер көлемінің болжамдық көрсеткіштерін ұсыну;

          11) Қоғамның филиалдарымен және басқа бөлімшелерімен жұмыс саясатын әзірлеу және бекіту (пайдалылық, еңбекақы қоры, табыстар мен шығыстардың сметасы және т.б.);

          12) Қоғамның жүргізетін барлық операцияларының түрлеріне бақылау жасауды жүзеге асыру;

          13) статистикалық есептілікті қалыптастыру;

          14) Қоғам міндеттемелерін өзінің меншікті капиталын 10 (он) пайызға дейін құрайтын көлемге арттыру туралы шешім қабылдау;

          15) Ішкі аудит қызметі аудиторлық тапсырмаларды  орындаған кезінде оған қажетті құжаттарды уақтылы беруді қамтамасыз етуге, сондай-ақ Қоғамның активтеріне және электронды деректер базасына кедергісіз рұқсат беруге.

16) Қоғамның жылдық қаржылық есептілігіне аудит жүргізетін аудиторлық ұйымның ұсыныстарын, сондай-ақ, Ішкі аудит қызметінің ұсыныстарын орындау және жүзеге асыру үшін бақылау жасайды;

           17) Қоғамның меншігіне қатысты заңсыз әрекеттер туғызатын себептер мен жағдайларды анықтау жөнінде жұмысты ұйымдастырады;

           18) Қоғам қызметі туралы ақпараттардың ашылуын және ақпараттық баяндауды қамтамасыз етеді; 

19) Қоғам Басқармасы Төрағасының ұсынысы бойынша Басқарманың Хатшысын сайлайды;

Басқарма Хатшысының мәртебесі, функциялары мен міндеттері Қоғам Басқармасымен бекітілетін, Қоғамның ішкі құжаттарымен анықталады. 

           20) корпоративтік дауларды реттеу жөніндегі жұмысты жүргізу тәртібін анықтайды, сонымен қатар оның құзырына жататын мәселелер бойынша корпоративтік дауларды реттеуді жүзеге асырады;

21) Жалғыз акционердің немесе Қоғамның Директорлар кеңесінің айрықша құзыретіне жататын мәселелерден басқа, Қоғам қызметінің барлық мәселелері бойынша шешім қабылдайды.

 114. Қоғамда тәуекелдерді басқару жөніндегі сұрақтар бойынша жедел шешім қабылдау мақсатында Қоғам Басқармасы жанында тәукелдер бойынша Комитет құрылуы мүмкін. Қоғам Басқармасы жанында тәукелдер бойынша Комитетінің құрылу және жұмыс істеу тәртібі, сонымен қатар оның сандық құрамы Қоғамның ішкі құжатымен белгіленеді. 

Қоғам Басқармасын сайлау

115. Басқарма құрамына үміткерлерді сайлау жөніндегі ұсыныстарды Директорлар кеңесінің қарауына Басқарма Төрағасы шығарады. Басқарма Төрағасы Директорлар кеңесінің қарауына Басқармадағы сол бір бос лауазымға сайлауға кем дегенде  екі  рет ұсынылатын, үміткер бойынша ұсыныстарды шығаруға құқылы.

116. Басқармаға  Басқарма Төрағасымен сол бір бос лауазымға сайлауға екінші рет ұсынған үміткерді  Директорлар кеңесі қабылдамаған жағдайда осы бос лауазымға үміткер бойынша ұсыныстар енгізу құқығы Директорлар кеңесінің Төрағасына ауысады. 

 117. Директорлар кеңесінің мүшелері болып  тиісті жұмыс тәжірибесі, білімі, біліктілігі, оң жетістіктері және Жалғыз акционер мен Қоғамның мүдделерінде Директорлар кеңесінің бүкіл жұмысын тиімді ұйымдастыру және оның міндеттерін орындау үшін қажетті іскери және салалық ортада мінсіз беделі  бар тұлғалар сайлануы мүмкін. 

         118. Басқарма мүшесінің  лауазымына сайлана алмайды:

1) заңмен белгіленген тәртіпте сотталғандығы өтелмеген немесе босатылмаған; 

2) жоғары білімі жоқ;

3) Қазақстан Республикасының заңымен белгіленген қаржылық қызмет көрсету және (немесе) реттеу аясында жұмыс өтілі жоқ;

4)  мінсіз іскери беделі жоқ;

5) мәжбүрлеп тарату немесе акцияларды мәжбүрлеп сатып алу немесе белгіленген тәртіпте банкрот болып танылған, басқа заңды тұлғаны  консервациялау туралы шешім қабылданғанға дейін кем дегенде бір жылға  бұрын директорлар кеңесінің төрағасы, бірінші басшы (басқарма төрағасы), басшының орынбасары, басқа заңды тұлғаның бас бухгалтері болған. Аталмыш талап мәжбүрлеп тарату немесе акцияларды мәжбүрлеп сатып алу немесе белгіленген тәртіпте банкрот болып танылған, басқа заңды тұлғаны  консервациялау туралы шешім қабылданған күннен кейін бес жыл ішінде қолданылады. 

6) өзге қаржы ұйымында осы тұлғаның басшылық етуші қызметкері лауазымында болған кезеңінде басшылық етуші қызметкер лауазымына тағайындалуына (сайлануына) келісімі  кері қайтарылған тұлға сайлана алмайды.  Аталған талап  басшылық етуші қызметкер лауазымына тағайындалуына (сайлануына) келісімін кері қайтару туралы уәкілетті органмен шешім қабылданғаннан кейін соңғы он екі тізбекті ай ішінде қолданылады.

Басқарма Төрағасы


119. Қоғам Басқармасының Төрағасы Қоғамның бірінші басшысы болып табылады және Қоғамның қызметіне басшылық жасайды.


120. Қоғамның Басқарма Төрағасы лауазымына Заңнамамен белгіленген тәртіпте Қоғамның Директорлар кеңесімен сайланады. 

           121. Қоғам Басқармасының Төрағасы мынадай функцияларды атқарады:

           1) сенімхатсыз Қоғам атынан үшінші тұлғалармен қатынаста әрекет етеді;

           2) Қоғамның барлық қызметкерлерімен орындау үшін міндетті, Қоғамның ағымдағы қызметіне қатысты, оның ішінде Жалғыз акционердің  және Қоғамның Директорлар кеңесінің шешімдерінің орындалуын бақылау мәселелері жөнінде бұйрықтар мен өкімдер шығарады;

           3) Қоғамның ішкі тәртібін реттейтін құжаттарды бекітеді;

           4) Заңнамамен және осы Жарғымен анықталған тәртіппен, сонымен қатар Жалғыз акционердің немесе Қоғамның Директорлар кеңесінің шешімдерімен Қоғам мүлкіне және қаржысына иелік етеді;

           5) Қоғам жұмыскерлерін, Қоғам филиалдарының директорларын, директор орынбасарларын, бас бухгалтерді, бас бухгалтерлердің орынбасарларын, Өкілдік директорларын лауазымға тағайындауын, қызметтен ауыстыруын және босатуын жүзеге асырады, Қоғам филиалдарының бөлек жұмыскерлеріне қатысты жұмысқа  

қабылдау және жұмыстан босату туралы  келісімін береді (Қазақстан Республикасының заңнамалық актілермен және Қоғамның Жарғысымен бекітілген жағдайлардан басқа), оларға қатысты марапаттау шараларын жүзеге асырады және тәртіптік жазаларын қолданады; Қоғамның ішкі құжаттарына сәйкес Басқарма мүшелерінен, Корпоративтік хатшыдан, Ішкі аудит қызметінің, Корпоративтік хатшының Аппаратының басшысы мен жұмыскерлерінен басқа Қоғам жұмыскерлерінің лауазымдық еңбекақы көлемдерін белгілейді және сыйақы көлемдерін анықтайды;         

            6) Қоғам қызметкерлерінің кәсіби дайындығы және қайта дайындау туралы мәселелерді шешеді, міндеттерін, сонымен қатар Басқарма мүшелері арасында өкілдігі мен жауапкершілік аясын бөледі;

7) Қоғам уәкілетті құқығына сенімхат береді;

            8) Директорлар кеңесі Төрағасымен Басқарма Төрағасы және оның  орынбасарларының  шетел іссапарларын келіседі;

            9) Жалғыз акционерге:

           - Жалғыз акционермен бекітілген нысандары мен мерзімдері бойынша Даму жоспарын (орташа мерзімді Бизнес-жоспар) және Қоғамның бюджетін (1 жылға арналған бизнес-жоспар) жүзеге асыру туралы есеп;

           - Жалғыз акционермен бекітілген нысандары мен мерзімдері бойынша  Қоғамның қаржы-шаруашылық қызметі, оның еншілес, тәуелді және бірлесіп - бақылайтын ұйымдары туралы есептілік береді;

           10) Қоғамның Директорлар кеңесінің және Жалғыз акционердің алдында еншілес және тәуелді ұйымдары, сонымен қатар еншілес және тәуелді  ұйымдардың қаржы-шаруашылық нәтижелерінің Қоғам қызметінің көрсеткіштеріне ықпалы туралы жарты жылдық  есеп беруді жүзеге асырады; 


          11) Директорлар кеңесіне белгіленген тәртіпте: Қоғам қызметінің (дамуы) басым сипаттағы бағыттары, стратегиялық мақсаттары (даму стратегияларын) туралы есептерді, Қоғамның Даму жоспары (орташа мерзімді бизнес-жоспар) мен бюджетін ұсынады;   

             12) шешімдер қабылдау Қоғамның директорлар кеңесінің  құзырына жатпайтын барлық мәселелер бойынша корпоративтік жанжалдарды реттеуді қамтамасыз ету, сондай-ақ, өз бетінше корпоративтік жанжалдарды реттеу жөнінде жұмыстарды жүргізу тәртібін анықтайды;

            13) Қоғамның даму стратегиясының жобасын Директорлар кеңесінің қарауына шығарылуын қамтамасыз етеді;          

            14) Жалғыз акционердің, Қоғамның Директорлар кеңесінің және Басқармасының шешімдерімен, осы Жарғымен анықталған  басқа да өкілеттіктерді жүзеге асырады.

Басқарма отырысы

122. Басқарма мәжілісі тұрақты негізде өткізіледі. Қоғам Басқармасының мәжілісін шақырту және өткізу тәртібі Қоғам басқармасы туралы ережесімен анықталады. 

123. Басқарма мәжіліске Басқарма мүшелерінің тең жартысы қатысқан жағдайда шешім қабылдауға құқығы бар.

124. Басқарма шешімдері оның мүшелері санының жай көпшілік дауыспен қабылданады. Дауыстар саны тең болған жағдайда Басқарма Төрағасының дауысы шешуші болып табылады. 

125. Басқарма Төрағасының және Директорлар кеңесі мен Ішкі аудит қызметі мүшелерінің Басқарма қарастыруына мәселелер ұсынуға құқығы бар.

126. Басқармамен тұрақты негізде сайланатын Басқарма Хатшысы Басқарма мүшесінің талабы бойынша Басқарма хатшысының қолымен және Басқарма мөрінің бедерімен куәландырылған, Басқарма мәжілісінің хаттамасын танысу үшін беруге міндетті.  

Басқарма жауапкершілігі 

127. Басқарма жауапкершілік тартады: 
1) Қоғамда ішкі бақылау және қауіп-қатерлерді басқару процедураларын әзірлеу және қолдану;  
2) Жалғыз акционермен және Директорлар кеңесімен қойылған міндеттерді жүзеге асыру үшін қаржылық және адам ресурстарын бөлу; 

3) Директорлар кеңесін Қоғам бюджеті шегінде олардың өз міндеттерін толығымен орындау үшін қажетті ресурстармен қамтамасыз ету;  

4) Заңнамамен және Қоғамның ішкі актілермен қарастырылған өзге жағдайларда. 

17 БАП.   ІШКІ АУДИТ ҚЫЗМЕТІ

128. Қоғамда қаржы-шаруашылық қызметіне бақылау жасауды жүзеге асыру, ішкі бақылау саласында бағалау, қауіп-қатерді басқару, корпоративтік басқару саласында және Қоғамның қызметін жетілдіру мақсаттарында кеңес беру  үшін Ішкі аудит қызметі құрылады. Ішкі аудит қызметінің қызметкерлері Директорлар кеңесінің және Қоғам Басқармасының құрамына сайлана алмайды. 

129. Ішкі аудит қызметінің басшысы лауазымына Қоғамның Директорлар кеңесімен тағайындалады. 

130. Ішкі аудит қызметі Директорлар кеңесімен белгіленген тәртіпте:


1) Директорлар кеңесіне Қоғам қызметі туралы  тәуелсіз объективті ақпарат береді;


2) бағалауды және жүйеге келтірілген және бірізді тұрғыда қауіп-қатерді басқару, ішкі бақылау және корпоративтік бақылау процестерін жетілдіруге мүмкіндік туғызуды және бағалауды жүргізеді;


3) Ішкі аудит қызметі туралы Ережеге сәйкес оның құзыретіне кіретін өзге функцияларды жүзеге асырады;

131. Ішкі аудит қызметі тікелей Директорлар кеңесіне бағынады және оның алдында өзінің жұмысы туралы есеп береді. 

Ішкі аудит қызметі қызметкерлерінің қызмет тәртібі және өкілеттігі Қоғамның  Директорлар кеңесімен бекітілетін, Қоғамның Ішкі аудит қызметі туралы Ережемен анықталады. 

Қоғамның Директорлар кеңесінің аудит жөніндегі Комитеті Ішкі аудит қызметінің жұмысына жетекшілік етуді жүзеге асырады.

132. Ішкі аудит қызметі Директорлар кеңесімен белгіленген тәртіпте Директорлар кеңесіне Қоғам қызметі туралы әділді ақпараттарды, сонымен қатар толық көлемде және уақтылы негізде қажетті түсініктер мен түсінік берулерді ұсынады.    

133. Қоғам және Ішкі аудит қызметі қызметкерлерінің арасындағы еңбек қатынасы Қазақстан Республикасының заңдарымен және осы Жарғымен реттеледі. 

134. Аудит жөніндегі комитет Ішкі аудит қызметімен бірлесіп Қоғамның қызметкерлері  қаржылық есептілік мәселелерінде немесе өзге мәселелерде мүмкін боларлық сәйкессіздіктерге қатысты мәселелерді оңаша көтере алатындай іс-шаралар жүйесін зерделейді. 

135. Аудит жөніндегі комитет Ішкі аудит қызметінің тиімділігін бағалауды жүзеге асырады. 

18 БАП.   ҚОҒАМНЫҢ КОРПОРАТИВТІК ХАТШЫСЫ

 136. Органдармен және Қоғамның лауазымды тұлғалармен Жалғыз акционердің құқығы мен мүддесін қамтамасыз етуге бағытталған процедураларды сақтауды, сонымен қатар Қоғамның корпоративтік басқару шеңберіндегі ережелер мен Заңнамалық нормаларды, Жарғы ережелерін және Қоғамның өзге ішкі құжаттарын сақтауды  қамтамасыз ету Корпоративтік хатшыға жүктеледі. Корпоративтік хатшы, сонымен қатар, Қоғам органдары арасындағы ақпараттарды  

тиімді айырбастауға мүмкіндігін туғызады және Директорлар кеңесі мен Қоғам Басқармасының мүшелері үшін басқарудың барлық мәселелері бойынша кеңесші міндетін атқарады. Қоғамның Корпоративтік хатшысы Қоғамның Директорлар кеңесінің мәжілісін дайындауын және оның жүргізілуіне, Қоғамның Директорлар кеңесінің мәжілісіне материалдардың түзілуін қамтамасыз етілуіне бақылауды, оларға қол жеткізілуін қамтамасыз етуіне бақылау жүргізуді жүзеге асырады.   

137. Корпоративтік хатшы Директорлар кеңесі мүшелерінің уақтылы  нақты әрі анық ақпарат алуын қамтамасыз етеді.    

138. Корпоративтік хатшы ретінде Директорлар кеңесінің, не болмаса Қоғам Басқармасының мүшесі болып саналмайтын, Қоғамның жұмыскері болып табылады.  

Қоғамның Корпоративтік хатшысы Қоғамның Директорлар кеңесімен тағайындалады және Қоғамның Директорлар кеңесіне есеп береді. 

139. Корпоративтік хатшының мәртебесі, функциясы мен міндеттері Қоғамның Директорлар кеңесімен бекітілетін, Қоғамның ішкі құжаттарымен анықталады. 

19 БАП.   ҚОҒАМНЫҢ ЛАУАЗЫМДЫ ТҰЛҒАЛАРЫ 

 140. Қоғамның лауазымды тұлғалары (Қоғамның Директорлар кеңесінің мүшелері, Қоғам Басқармасының мүшелері):

1) өздеріне жүктелген міндеттерді адал түрде орындайды және Қоғам мен Жалғыз акционердің мүдделерін, жанжалдардан аулақ, үлкен дәрежеде көрсететін тәсілдерін пайдаланды. 

2) Қоғам мүлкін пайдаланбаулары немесе осы Жарғыға және Жалғыз акционер мен Директорлар кеңесінің шешімдеріне қарама-қайшы түрде пайдалануға жол бермеулері, сонымен қатар жеке мақсатта және өздерінің аффилиирленген тұлғалармен мәмілелерді жасасу кезінде теріс пайдаланбаулары тиіс.  

3) бухгалтерлік есеп және қаржы есептілігінің жүйесін, тәуелсіз аудиттің жүргізілуін қоса тұтастығын қамтамасыз етуге міндетті; 

4) Заңнаманың талаптарына, Листинг ережелеріне, Корпоративтік басқару кодексіне, Қоғамның өзге ішкі құжаттарына және осы Жарғыға сәйкес Қоғам қызметі туралы ақпараттардың ашылуы мен ұсынылуын бақылайды; 

5) Қоғам қызметі туралы ақпараттардың құпиялылығын, оның ішінде Қоғамда жұмыс істеуін аяқтағаннан кейін Қоғамның ішкі нормативтік құжаттарымен белгіленген мерзім ішінде сақтайды.    

6) өз қызметін Заңнама талаптарына, Корпоративтік басқару кодексіне және Қоғамның өзге ішкі құжаттарына, сонымен қатар іскер этиканың әдепті стандарттары мен көпшілік мақұлдаған нормаларға толық сәйкестігін қамтамасыз етулері міндетті;  

7)  өздеріне қатысты (немесе оларға қатысты тұлғалармен), не өзгелерге қатысты емес мүдделердің жанжалдарын туғызу мүмкіндігі болатын жағдайларға жол бермеуге міндетті. 

141. Қоғамның лауазымды тұлғалары тура немесе жанама (үшінші тұлғалар арқылы) мүдделілігі бар мәселелер бойынша шешімдерді қабылдауға қатыспаулары тиіс. Мүдделілік бар туралы ақпарат Директорлар кеңесі Төрағасының назарына дейін уақтылы түрде жеткізілуі тиіс.   

142. Лауазымды тұлғалар Қоғам және Жалғыз акционер алдында Заңнамамен қарастырылған жағдайларда және тәртіпте жауапкершілік тартады. 

20 БАП.   ҚОҒАМҒА  АФФИЛИИРЛЕНГЕН  ТҰЛҒАЛАР  ТУРАЛЫ 

АҚПАРАТ  БЕРУ

143. Қоғам осы тұлғалармен берілген мәліметтер негізінде өз аффилиирленген тұлғаларының есебін жүргізеді.  


Қоғам белгілеген тәртіпте бағалы қағаздар рыногына реттеу және қадағалауды жүзеге асыратын мемлекеттік органға өз аффилиирленген тұлғаларының тізімін береді. 

144. Жалғыз  акционер және Қоғамның лауазымды тұлғалары Қоғамның Басқарма Төрағасына Жарғы бекітілген күннен бастап 15 (он бес) күн ішінде, сондай-ақ,  аффилиирленудің  пайда болуына қарай ол пайда болған күннен бастап    7 күн ішінде өзінің аффилиирленген тұлғалары туралы ақпарат береді. 

Егер бұрын көрсетілген Жалғыз акционер немесе Қоғамның лауазымды тұлғасы аффилиирленген тұлға болуын тоқтатқан жағдайда ол туралы бес күндік мерзім ішінде Жалғыз акционер немесе Қоғамның лауазымды тұлғасы  Қоғамның Басқарма Төрағасын хабардар етеді. 

Аффилиирленген тұлғалары туралы ақпарат бағалы қағаздар рыногына реттеу және қадағалауды жүзеге асыратын мемлекеттік органымен бекітілген тиісті нысан бойынша Қоғамның Басқарма Төрағасына беріледі.

21 БАП.  ҚОҒАМДЫ  ҚАЙТА ҰЙЫМДАСТЫРУ ЖӘНЕ ТАРАТУ ТӘРТІБІ


145. Қоғамның қайта ұйымдастырылуы (қосылу, қосу, бөлу, бөлініп шығу, қайта құру) және таратылуы Заңнамаға сәйкес  жүзеге асырылады. 


146. Қоғам таратылған жағдайда Директорлар кеңесі Басқармамен бірігіп Жалғыз акционерге және мүдделі тұлғаларға Қоғамның таратылуын жүргізу қажеттілігіне негіздеме береді. 

22 БАП.  ҚОРЫТЫНДЫ ЕРЕЖЕЛЕР


147. Егер осы Жарғы ережелерінің бірі жарамсыз болып шықса, онда ол қалған ережелердің жарамдылығына ықпал етпейді.


148. Бұл Жарғыға енгізілетін барлық өзгертулер мен толықтырулар жазбаша түрде ресімделеді, уәкілетті тұлғалар тарапынан қол қойылған және тіркеу үшін Қазақстан Республикасының тиісті мемлекеттік органына ұсынылады, тіркеуден өткеннен кейін осы Жарғының ажырамас бөлігі болып табылады.


149. Қоғам өз қызметінде, осы Жарғымен қарастырылмаған барлық басқа жағдайларда Қазақстан Республикасының қолданыстағы нормативтік-құқықтық актілерінің ережелерін басшылыққа алады. 


Осы Жарғы мемлекеттік және орыс тілдерінде, әр тілде үш данадан жасалды. Осы Жарғының әрбір данасының заңдық күштері бірдей.

23 БАП.   ЖАРҒЫНЫҢ КҮШІНЕ ЕНУІ


150. Осы Жарғы мемлекеттік тіркеуден өткен күннен  бастап күшіне енеді.

